
MARCE TENA MARGOLARIA

«Ahal dudanean margotzen dut eta
tarte hori niretzat gordetzen dut»
IBARRA Margolariak bere ibilbidea biltzen duen
erakusketa izango du Kultur Etxean martxoan zehar

17 KOADRO Hiru lan mota izango dira ikusgai; abstraktuak,
fantasiazko ingurunea osatzen dutenak eta errealistak 6

HITZA

WWW.TOLOSALDEKOHITZA.INFO›

›› EMAITZA ONAK PIANISTA GAZTEEN ESKUTIK
Tolosako Musika Eskolako 20 ikaslek Andoaingo V. Piano Jaialdian hartu zuten parte hilaren 6an eta 7an › 4

VIII. URTEA 1.937. ZENBAKIA
ESKUALDEKO EGUNKARIA

400.000
sinadura 
ETB ikusteko
LEITZA ETA ARESO Herrialde Katalanetan hasi
ziren; Euskaltzaindiak ere babesten du ekimena 7

Titirijai jaialdiak
Assitej saria
jaso du 
TOLOSA Haur eta Gazteentzako Antzerki
Elkartearen ustez, nazioarte mailan
txotxongiloen munduan erreferentea da 3

I. TERRADILLOS

JUANTXO ZEBERIO MUSIKARIA

«Emanaldi hau gustatu
ahal izateko ez da zertan
aditua izan behar»
TOLOSA ‘Off-On’ lanaren irakurketa musikatua
egingo dute bihar Topic-en 20:30ean hasita 2

Elkarretaratzeak
egingo dituzte
unibertsitateetan 
‘EGUNKARIA AUZIA’ Martxelo Otamendik
hitzaldiak eskainiko ditu Bizkaian eta Asturiasen3



Yolanda Arrieta idazlea da Off-On liburuaren egilea.LEA ARTIBAI ETA MUTRIKUKO HITZA

Askatasunaren argi-ilunen
gogoeta, ‘Off-On’ lanaren 
irakurketa musikatuarekin

Kultura ›› Yolanda
Arrietaren ‘Off-On’ lanean
oinarrituriko emanaldia
izango da bihar Topic-en,
20:30ean hasita.

IÑIGO TERRADILLOS

Iraganaren eta geroaren uztar-
tzea, herritik eta hiritik eginiko be-
girada, amaigabeko istorioak eta
batzuetan elkarren artean lotuak,
gaurko errealitatearen mosaiko
mugikor, mutante eta zorabiatzai-
lea izan daiteke idazlearen hitze-
tan Off-On (Erein) nobela liburua.
Yolanda Arrietak hitza, irudia eta
musika baliatu ditu narrazio eta
olerkien bidetik «askatasunaren
argi-ilunen inguruan gogoeta egi-
teko». Etxebarriko (Bizkaia) idaz-
learen lan hori oinarri hartuta
ikuskizun berezia prestatu dute
berak eta Juantxo Zeberio musi-
kari tolosarrak. Bihar aurkeztuko
dute Topic-en, 20:30etik aurrera. 

Egilearen hitzetan, «Off-On ez
da jarraian dastatzeko liburu bat,
baizik eta arkatzaz nork bere erara
antolatzeko mapa bat, zatika, aldi-
ka edo atzekoz aurrera irakur de-
zakezuna; ezin esan nobela biribila
denik, baina, izan daiteke zeure ta-
mainako eleberri-puzzlea; eta ez
da soilik agerikoa dastatzeko obra
bat, eta, bai, ordea, esaten ez dena
ere atzemateko jokoa». Hori guz-
tia era ezohikoan aurkeztua dator
Arrietaren lanean, izan ere, etxe
bat balitz bezala antolatu du libu-
rua: sotoan garajeak, bebarruan lo-
kalak, gero hamar pisu, gorago
ganbarak, eta are gorago izartegia.
Guztira 180 testu labur dira, eta ho-
rietako batzuk elkarrekin lotuta
daude. Hain zuzen ere, lotura ho-
riei antz ematea da liburuaren era-
kargarritasunetako bat egilearen
arabera.

«Lan honetan emanaldiaren soinu
banda egitea izan da nire ardura»
JUANTXO ZEBERIO › Musikaria

Musika ›› Yolanda Arrieta
testuen irakurketaz eta
dramatizazioaz arduratuko
da, eta musikari tolosarra,
berriz, pianoan ariko da.

I. TERRADILLOS

Off-On liburua abiapuntu izanik
sortu dute Yolanda Arrietak eta
Juantxo Zeberiok irakurketa mu-
sikatua. Idazle bizkaitarra hitzez
arduratu da, eta musikari tolosa-
rra, berriz, musikaz. «Oso lan poli-
ta» izan dela azaldu du Zeberiok.
Nondik sortu zen emanaldia sor-
tzeko ideia?
Yolandak ezagutzen ninduen, eta
horregatik nigan pentsatu zuen.
Emanaldi berezi bat prestatu nahi
zuen Off-On liburua oinarri hartu-
ta, ezohiko aurkezpen bat egin
nahi zuen, eta hortik sortu zen.
Orduan poesiari musika jartzea
pentsatu zenuten.
Bai, baina ez zen izan poesia ba-
tzuk aukeratu eta musika jarri eta
kitto. Haratago doa emanaldia.
Nolabait esateko, liburuan oinarri-
tuta egon arren proiektu autono-
mo eta paraleloak direla esan dai-
teke. Izan ere, film batean gerta-
tzen den bezala, musika bereziki
prestaturikoa izan da, testuen eta
emanaldiaren beraren soinu ban-

da balitz bezala. Musika ere ema-
naldiaren zati da, beraz, ez da tes-
tuen edo poesien lagungarri soil
bat. 
Nola osatu duzue emanaldia?
Yolandak testuak aukeratzearen
ardura hartu zuen. Testu laburrak
dira denak, poesiak. Nik, berriz,
musikaren ardura izan dut. Horre-
tarako liburua irakurria nuen, eta
aintzat hartu dut bertan lantzen di-
ren gaiak. Oso lan polita izan da. 
Zer gai lantzen dituzue?
Oro har, bizitzari buruz ari da. Ohi-
ko gaiak dira, hau da, bizitza, herio-
tza, bakardadea, gaur egungo ego-
era, eta guztia off-on, kanpoan eta
barruan, lehen eta orain, konpara-
keta horrekin. 
Horrelako emanaldiak boladan
daudela esan daiteke.

Bai, geroz eta gehiago daude gisa
honetakoak. Dena den, era guztie-
tako iritziak daude, izan ere, ba-
tzuk diote poesiaren irakurketan
musikak oztopatu egiten duela, eta
beste batzuk lagundu egiten duela
musikak, eta beste dimentsio bat
ematen diola poesiari. 
Tolosakoa laugarren emanaldia
da. Zer moduzko harrera izan du-
zue orain arte?
Oso ona. Horrelako emanaldiak
intimistak direla esan daiteke.
Dena den, kasu honetan, poesiak
eta musikak bat egiten dute, eta
errazagoa da, ezin esan ikusle ze-
hatz bati zuzendua dagoenik. Za-
balagoa da, eta ez da poesiazale
amorratuentzat soilik, beraz, ez
dago zertan aditua izan emanaldi
hau gustatu ahal izateko.

I. ASENSIO

Bada, lan hori eta gai horiek oi-
narri hartuta sortu dute bihar To-
pic-en ikusgai izango den emanal-
dia. Testu horietako batzuen auke-
raketa irakurriko du Yolanda
Arrietak, eta testu horientzat bere-
ziki sorturiko musika jarriko du
Juantxo Zeberiok pianoa joz.

Asis Sareak deituta,
hileroko otoitzaldia, gaur
GIZARTEA]Asis Sareak antolatuta,
hilaberoko otoitzaldia izango da,
gaur, 19:30ean, Klarisen konben-
tuan. Asis Sareak 1.700 kide ditu,
eta euren asmoa herriz herri za-
baltzen joatea da.

Udaberriren larunbateko
emanaldia bertan behera
KULTURA]Larunbat honetan Uda-
berri Dantzari Taldeak eta Alacan-
teko Grup de Dances D'Ibiko dan-
tzariek emanaldia eskaini behar
zuten, baina, tolosarrek bertan be-
hera geratu dela adierazi dute, az-
ken momentuko ezbehar baten-
gatik. Hala ere, dantza saio hori au-
rrerago egiteko asmoa dutela
azaldu dute.

Udalak bilerara deitu ditu
herritarrak obrak direla-eta
AZPIEGITURAK]Tolosako Udalak
deituta, bilera informatiboa izango
da gaur, udaletxean, 19:30etik au-
rrera. Kolektorearen obraren bu-
kaera dela  eta, Lizardi plaza berri-
tu egingo da, eta hori dela eta, bizi-
lagunei aurkeztu nahi diete bertan
egingo dituzten hobekuntzak.

Tolosako Musika Bandaren
eskertza parte-hartzaileei
AISIA]Tolosako Musika Bandak
Udala eta tanborradak eskertu
nahi ditu Inauterietako pregoiaren
kontzertuan emandako laguntza-
gatik. Halaber, herritarrak ere es-
kertu nahi ditu, «izan ere, guztien
artean egin genion omenaldia
Juan Colmenerori eta bere Tolosa-
ko Tanborradari».

L Laburrak

›› EMANALDIA

]Zer.Off-On liburuan oinarrituri-
ko irakurketa musikatua.
]Parte-hartzaileak.Yolanda
Arrietaren hitzak eta Juantxo Ze-
berio pianoan.
]Gaia.Askatasunaren argi-ilunak
gaurko imaginario urbanoan. 
]Non.Topic Txotxongiloen Na-
zioarteko Zentroan.
]Noiz.Bihar, 20:30etik aurrera.
] Iraupena.Ordubete.
]Sarrerak. Ikuskizuna hasi baino
ordubete lehenago, Topic-en ber-
tan. 5 euro.



Titirijai 2009ren baitan izan zen Quebec-eko Theatre de la Pire Espèce taldearen emanaldia.KLISK

Titirijai jaialdiak Assitej
2010 saria irabazi du
Kultura ›› Kultur
elkartearen ustetan
nazioartean erreferente
bilakatu da Tolosa
txotxongiloen munduan.

ERREDAKZIOA

Haur eta Gazteentzako Antzerki
Elkarteak (Assitej) Tolosako Na-
zioarteko Txotxongilo jaialdia sa-
ritu du. Elkartearen ustetan, na-
zioartean, txotxongiloen mun-
duan erreferente da eskualdeko
jaialdia.

Elkarteak antolatutako 2010eko
Espainiako Saria eman diote Titi-

rijairi . Sariketan parte hartzen zu-
ten hiru hautagaietako bat zen To-
losakoa. Berarekin batera zeuden,
Alfredo Mantovani antzerki peda-
gogo, aktore eta zuzendaria eta
Cambaleo Teatro taldea. Azken
honek 25 urte betetzen ditu aur-
ten. Saria datorren hilean, martxo-
aren 20an banatuko dute Madril-
go Español antzokian.

Assitej  2010ek Txotxongilo
Jaialdiaren ibilbide luzea nabar-
mendu du erabakia hartzeko ga-
raian. Izan ere 27 urte bete ditu
jada Titirijaik, eta «ibilbide luze
honen ondorioz, Espainian, txo-
txongiloen artearen munduan
erreferente garrantzitsu bihurtu

da». Bestalde, nazioartean ere bere
txokoa lortu du jaialdiak eta hori
ere kontuan hartu dute. Honez
gain, baloratu dute zuzendaritzak
egindako lana, zeinek Titirijai au-
rrera eramateaz gain, Topic zen-
troa eraikitzea ere bideratu duten. 

Haur eta Gazteentzako Antzer-
ki Elkartearen ustetan «Txotxon-
giloen Nazioarteko Zentroa Es-
painian parekorik ez duen ekime-
na da eta txotxongiloen antzerkian
erreferente gisa kokatzen du ho-
nek Tolosa».

Assitej kultur elkarte bat da eta
bere xede nagusietako bat da haur
eta gazteentzako antzerkia susta-
tzea.

LANA
]Zaintzailea. Haurrak edo hel-
duak zaindu eta etxeko lanak egi-
teko emakumea eskaintzen da. In-
teresatuek deitu ondorengo tele-
fono zenbakira: 647 29 96 25era. 
]Taberna-zerbitzaria. Tolosalde-
an taberna-zerbitzari bat behar da
ostiral eta larunbatetarako. Deitu
650 04 31 39 telefono zenbakira. 
]Eskaintza. Bigi garbitasunak, al-

fonbrak, etxeak, bulegoak eta abar
garbitzeko prest. Deitu inongo
konpromisorik gabe. 638 94 46
04 (Gurutze) edo 695 70 82 71
(Belen). 

SALGAI
]Motorra. KTM 125 SX salgai.
1998koa, ondo zaindua. Interesa-
tuek deitu ondorengo telefono
zenbakira 651 70 90 23. 

Iragarki laburrak

Historia
handiko kartel
bat desagertuta
TOLOSA]Gorriti plazan, Ereñagan
zegoen Carruajes para Navarra...
jartzen zuen kartel historikoa de-
sagertu da. Irakurle batek jakitera
eman duenez, 100 urtetik gora zi-
tuen honek, eta jada ez dago bere
tokian. Gainera, Udaletxera eta
Udaltzaingora deitu omen du eta
ez omen daukate informaziorik
horren inguruan. HITZA

Gaur elkarretaratzeak
egingo dituzte
unibertsitateetan
‘Egunkaria auzia’ ››
Martxelo Otamendiren
hitzaldiak izango dira egun
hauetan, besteak beste,
Balmasedan eta Oviedon.

ERREDAKZIOA

Hego Euskal Herriko unibertsita-
teetan kontzentrazioak egingo di-
tuzte gaur, Egunkaria auziko auzi-
peratuei elkartasuna adierazteko.
EHU Euskal Herriko Unibertsita-
tearen hiru campusetan eguer-
dian, 12:00etan, egingo dituzte el-
karretaratzeak. 

Donostian, gelategiaren aurre-
an elkartuko dira; Leioan, Mikel
Laboa plazan; eta Gasteizen, Le-
tretako Fakultatearen atarian.
12:00etan izango da MU Mondra-
gon Unibertsitateko protesta ere,
Eskola Politeknikoaren aurrean,
Arrasaten. NUP Nafarroako Uni-

bertsitate Publikoan, berriz,
11:00etan egingo dute protesta,
Iruñeko campusean, liburutegia-
ren aurrean.

Hainbat hitzaldi egun hauetan
Protestak ez ezik, hitzaldiak ere
izango dira datozen egunetan
Egunkaria auziari lotuta. Martxelo
Otamendik, Euskaldunon Egunka-
ria-ko zuzendari zenak, hitzaldia
emango du gaur, Balmasedako
kultur etxean (Bizkaia), 19:30ean.
Bihar berriz, Oviedon (Asturias,
Espainia) izango da, 20:00etan,
Cambalache aretoan.

Euskaldunon Egunkaria 2003ko
otsailean itxi zuten, eta iazko aben-
duaren 15ean hasitako epaiketa
otsailaren 1ean bukatu zen. Etaki-
de izatea egotzita epaitu zituzten
Martxelo Otamendi tolosarra,
Iñaki Uria, Txema Auzmendi,
Joan Mari Torrealdai eta Xabier
Oleaga.

@ Facebook. TOLOSALDEKO ETA

LEITZALDEKO HITZAk Facebo-
ok sare sozialean ere dagoeneko
badu bere ataria. Eskualdeko
egunkariaren laguna eginez gero,
zuzenean jaso ahal izango dituzu
zure herriko azken albiste guztiak.
Gero eta lagun gehiago atxikitu
dira, eta jada beste modu batera
jasotzen dute informazioa lagun
horiek. Bestalde, egunkariaren
webgunera,tolosaldekohitza.info-
ra,  lotura zuzena du eta honen bi-
tartez ere heldu zaitezke. Sartu
gure sare sozialean:

www.tolosaldekohitza.info

Behe Nafarroako kobak
ezagutzeko aukera 
Ibarra ›› Bai Euskal 
Herriari eta Haitzetan 
Raju taldeek egun guztiko
txangoa antolatu dute
asteburu honetarako. 

ERREDAKZIOA

Geurea Ikurriña lelopean mendi
irteera bat antolatu dute Bai Eus-
kal Herriari eta HaitzetanRaju tal-
deek. Oraingo honetan Behe Nafa-
rroara joango dira mendizaleak.
Urdazubi, Zugarramurdi eta Sara-
ko kobazuloak elkartuko dituzte
beraien ibilbidean eta hauek ger-
tutik ezagutzeko aukera izango da.
Antolatzaileek agertu bezala, «in-
guru hau, sorgin, inkisizio eta xar-
ma ikaragarriz bustitakoa da, eta
interesgarri bezain ezezagunak
dira gehienontzat». Hori dela eta,

eskualdeko herritarrak gonbida-
tzen dituzte txangoan parte har-
tzeko. Ohikoa den bezala, adin
guztietako jendea elkartuko da, eta
giro ezin hobeaz gozatu ahal
izango dute.

Aipatzekoa da, antolatzaileek,
«inor kanpoan gera ez dadin», bi
ibilaldi prestatu dituztela, bata
laburra, haurrekin joan nahi dute-
nentzat, eta bestea luzexeagoa, 4
ordu ingurukoa, mendizaleenen-
tzat.

Antolatzaileek argi uzten dute,
«ez dela mendi ibilaldi soil bat»,
kulturalki ere bertako gertakizu-
nez informazio ugari emango
baita. Gainera, amaieran mokadu
bat egiteko aukera izango da.

Ibilaldia hilaren 28an izango da.
Goizean, 08:00ak aldera, aterako
dira Ibarrako plazatik , eta iluntze-
an itzuliko dira.

Joseba Salbador tolosarra liburuaren aurkezpenean.HITZA

Joseba Salbadorrek karlistaden
inguruko liburua argitaratu du
Tolosa ›› Kazetari
tolosarrak karlistadek
Andoainen utzitako
aztarnen inguruko lana
kaleratu du Burdinarekin.

ERREDAKZIOA

Dagoeneko Tolosako Elkar den-
dan ere erosi daiteke Joseba Salba-
dor kazetari tolosarrak orain gutxi
kaleratutako liburua, Sorabilla,
karlistaldien hondamendiaren le-
kuko. 

Tolosarra Leitzarango ondare
historikoa berreskuratzeko helbu-
rua duen Burdina Taldeko kidea
da eta talde honekin kaleratu du
lana.

Liburua Andoaingo Udalak edi-
tatu du Andoaingo Paperak saile-
an, baina Adunako Udalaren la-
guntza ere jaso du. 

Liburuaren nondik norakoak
Sorabilla, karlistaldien hondamen-
diaren lekukoliburuak guda karlis-
ten garaian Andoainen bizi izan zi-
ren gertakarien inguruan eginda-
ko ikerketa lana biltzen du. Bertan,
garai hartako historia gogoraraz-
teaz gain, guda-zelaietan, artxiba-
tegietan eta herritarren oroimene-
an gaur egun aurki daitezken az-
tarnak ere ikertu nahi izan ditu
Burdina Taldeko Joseba Salbado-
rrek. Izan ere, borroka haiek An-
doainen bereziki lazgarriak izan 
ziren, batez ere 1837. urtean, egun 
bakar batean, esate baterako, 
inguruko ehun baserri baino
gehiago erre zituztelako. 

Burdina Taldeak ohar baten bi-

dez azaldutakoaren arabera,
«ikerketa lan honen abiapuntua
erabat ustekabekoa izan zen, mu-
nizio arrasto batzuk aurkitu geni-
tuelako Sorabillan. Bigarren Guda
Karlistakoak zirela jakin eta gero,
garai hartako gertakariak berri-
daztera animatu ginen, baina ez
ohiko moduan, historia liburuek
egiten duten moduan, baizik eta
gaurkotasunera ekarriz, bere ira-
kurketa ahalik eta erakargarriena
izan dadin». 

Horiek horrela, artxibategiek
gordetzen dituzten agirietan bila-
tzeaz gain, borroka haiek gertatu
ziren lekuetara joan ziren taldeko
kideak, «gaur egun erakusten du-
ten itxurari argazkia atera diogu
eta adin gehien duten bizilagune-
kin hitz egin dugu, haien oroimena
belaunaldiz belaunaldi manten-
tzen ote den jakin ahal izateko».

Ikerketaren emaitzak «harriga-
rriak» izan direla ere argitu dute,
izan ere «beraiei esker jakin ahal

izan dugulako adin gehien duten
bizilagunen artean oraindik bada-
goela guraso eta aiton-amonen
ahotan guda haien inguruko isto-
rioren bat entzun duenik».

Era berean, ikerketa lanari esker
Sorabillan aurkitutako munizioa
non egin zen jakin ahal izan zuten
eta, horren ildotik, bi karlistadetan
erabili ziren arma desberdinak
ikertu zituzten. 

Azkenik, lan honek aukera pare-
gabea eskaintzen du garai hartako
biztanleek sufritu zituzten gorabe-
herak azaltzen dituzten agiri guz-
tiz baliotsuak berreskuratzeko,
baita garaiko grabatu interesga-
rriak ere. 

Lan honen helburu nagusia, eta
baita prestatzen ari diren hurren-
goena ere, ia ahaztuta zeuden ger-
takarien oroimena bizirik man-
tentzea da, «geure herriaren histo-
rian gaurdaino utzi duten arrasto
sakona kontuan hartuta», argitu
dute. 

Jaialdian aritu ziren Tolosaldeko pianista gazteetako batzuk harro, euren
dominak eta diplomak eskuan dituztela.HITZA

«Emaitza oso onak»
lortu dituzte Musika
Eskolako ikasleek
Tolosa ›› Hilaren 6an eta
7an Andoainen izandako
V. Piano Jaialdian hartu
zuten parte Eskolako 20
piano ikaslek. 

ERREDAKZIOA

Azken urte hauetan bezala, aurten
ere, Tolosako Eduardo Mokoroa
udal musika eskolako pianoko
hainbat ikaslek Andoaingo V. Pia-
no Jaialdian hartu zuten parte.
Jaialdia hilaren 6 eta 7an izan zen
Bastero kulturgunean. 

Hauek dira zehazki jaialdian
aritu ziren ikasleak: Nerea Brusau,
Oihana Olano, Ainhoa Gauna,
Amaia Ulazia, Alvaro Martin, Ire-
ne Lopez, Jone Belza, Jon Ander
Zabala, June Vazquez, Nahia Vaz-

quez, Ainhoa Garikano, Jon Euse-
bi Hidalgo, Jon Ayuso, Marta
Etxeberria, Kerman Sorarrain,
Raquel Lizarraga, Lydia Justo,
Maialen Rodriguez, Joakin Itu-
rralde eta Ioritz Ezkurdia. 

«Bide horretan jarraitzea
animatzen ditugu»
Udal Musika Eskolako arduradu-
nen hitzetan, «emaitza oso onak»
lortu zituzten. 

«Musika Eskola honek zorion-
du nahi ditu, jarri duten arreta eta
egin duten lanagatik, eta bide ho-
rretan jarraitzea animatzen ditu»,
argitu nahi izan dute. 

Guztira 867 piano-jotzaile gaz-
tek hartu zuten parte Andoaingo
Udalak eta Seiasle Piano Jaialdiak
Antolatzeko Elkarteak antolatzen
duten jaialdian. 



Frontenis
Master III.
Txapelketan
izena emateko
azken eguna

Alkiza ›› Elizegi tabernan eman
behar da izena eta 10 euro
ordaindu beharko da; banaka
jokatuko dira partidak. 

ERREDAKZIOA

Frontenis Master III. Txapelketa
antolatu dute eta bertan parte har-
tu nahi izanez gero, izena Elizegi
tabernan  eman behar da. 16 urtetik
gorakoentzat da txapelketa, bai gi-
zonezko bai emakumezko eta ba-
naka izango da. 

Zozketa hilaren 26ean, ostirala,
21:00etan egingo da Elizegi taber-
nan bertan. Parte hartu nahi due-
nak 10 euro ordaindu beharko ditu
eta izena emateko epea gaur buka-
tzen da. 

Leitzan, Euskal Presoen alde egin zen manifestazioko irudia.J. ASTIBIA

Presoak borrokaldiarekin jarraitzen
dute eta azken ostirala ere iritsi da
Politika ›› Bihar eta etzi,
euskal presoen eta hauen
familien egoerak salatzeko
elkarretaratzeak eta
manifestazioa egingo dira. 

ERREDAKZIOA

Beste hilabete bat pasa da eta bihar
hileko azken ostirala da. Azken os-
tiral guztietan bezala, Amnistiaren
Aldeko Mugimenduak eskualde-
ko herri ezberdinetan elkarretara-
tzeak burutuko ditu, besteak beste
euskal presoek dituzten eskubide-
ak aldarrikatzeko. Leitzan berriz,
manifestazioa egingo dute herriko
plazatik abiatuta.

Bestalde atzo, LAB, ESK, STEE-
EILAS, Bai Euskal Herriari, Eus-
kal Herrian Euskaraz, Esait, Aska-
pena, Elkartzen eta Herria 2000
Eliza erakunde eta taldeetako or-
dezkariekin batera,  Etxeratek
prentsaurrekoa eskaini zuen Do-
nostian. Preso politikoek paira-
tzen dituzten eskubideen urrake-
tak salatu zituzten eta bihar eta
etziko mobilizazioetan parte har-
tzeko deia luzatu zuten.

Bertan, espetxe politikaren al-
derik «gogorrenak» berriro ere az-
ken hilabete honetan agerian gera-
tu direla adierazi zuten. Adibide
gisa, Mikel Garmendia billabona-
rraren senideek izan duten istri-
pua jarri zutelarik. «Sakabanake-
tak hiltzen du. Hamasei senide eta
lagun hil ditu, ahaztu ezineko zen-
baki bortitzak», azaldu zuten.
«Gure senide eta lagun presoek
pairatzen dituzten eskubide urra-

keta guztiak salatzen jarraituko
dugu», nabarmendu nahi izan zu-
ten. 

Era berean, eragile sozial eta sin-
dikal ezberdinei azken ostiraleko
mobilizazioetan parte hartzeko
deia egin zieten.

«Tratu duin baterako
eskubidea, miaketarik ez»
Barne Ministeritza, miaketen in-
guruko agindua azaroan espetxez
espetxe aplikatzen hasi zen.
«Agindua inoiz ez zaie senideei
erakutsi. Bisa egiteko unean esaten
zaio familiari Madrildik agindu
berezi bat dagoela eta horren ara-
bera katxeatu eta miatu behar di-
tuztela bisean bisekora sartzeko»
azaltzen dute. «Miaketara uka-
tzen bada, senideak komunikazio-

rako eskubidea kasu batzuetan
galdu egiten du eta espetxe ba-
tzuen arabera, agindua ez da apli-
katzen» gaineratzen dute Amnis-
tiaren Aldeko Mugimendutik.

«Askotan salatu izan dugu pre-
soekin batera beraien senide eta la-
gunak ere zigortuak direla. Finean
elkartasuna bera da zigortua, eta
horren adierazle argiak dira saka-
banaketa politika eta bisitetarako
bidean senide eta lagunek jasan
behar izaten dituzte oztopo eta ja-
zarpen guztiak», adierazi dute. 

«Ehunka aurrez aurreko bisita
galdu dira azken hilabeteotan eta
oraindik orain astebururo hainbat
lagun eta senide bisitarik gabe gel-
ditzen  ari dira mila kilometro erre-
pidean egin ondoren. Aurrez au-
rreko bisita presoak bere senideak

edo bikotea besarkatzeko, ukitze-
ko duen une bakarra da, gainon-
tzeko bisitetan kristal lodi batek
banatzen baititu presoa eta bere
senide edo laguna». 

Amnistiaren Aldeko Mugimen-
dutik «ozen aldarrikatu nahi dugu
presoek eta senideek bisitak duin-
tasunez egiteko duten eskubidea.
Eskubide guztien jabe euskal pre-
so politikoak Euskal Herrira ekar
ditzatela eskatzen dugu».

Euskal Presoek borrokan
jarraitzen dute
Bestetik, ezin ahaztu euskal preso-
ak borrokaldiarekin aurrera jarrai-
tzen dutela. 2010eko lehen hilabe-
tean, Euskal Preso Politikoen Ko-
lektiboko kidego osoak, «Frantzia
eta Espainiako espetxe guztietan

arrakastaz aurrera eraman duen
borrokaldiaren lehen kolpea bu-
rututzat jotzen dugu», diote. 

Borrokaldiak jarraipena izango
du espetxe guztietan eta dinamika
politiko iraunkorrarekin jarraitu-
ko dute «dagozkien eskubideak
errespetatuak» izan arte. 

Aiztondo bailarako presoak di-
ren Mikel Egibar, Mikel Garmen-
dia, Iñigo Guridi, Eneko Galarraga,
Emilio Salaberria eta Julen Zela-
rain, azaroaz geroztik aurrez au-
rrekoak egin gabe daude. Azken
honen kasuan, aurrez aurrekoaz
gain, lokutorioetarako ere arazoak
izaten ari da. «Egoera oso larria da.
Euren eskubidea da aurrez aurre-
koa egitea. Honek esan nahi du,
bere hurbileko senide, lagun,
emazte edo seme-alabek euren
ahaidea ikusi ezinik daudela», az-
pimarratu dute.

›› MOBILIZAZIOAK

Azken ostiraletako 
elkarretaratzeak
]Aduna.20:00etan.
]Alegia.19:30ean.
]Amezketa.19:30ean.
]Anoeta.19:30ean.
]Asteasu.20:00etan.
] Ibarra.19:30ean.
] Ikaztegieta.20:30ean.
]Lizartza.20:00etan.
]Orendain.20:00etan.
]Tolosa.19:30ean.
]Villabona.20:00etan.
]Zizurkil.20:00etan.

Manifestazioa
]Leitza.20:00etan «Dagozkien
Eskubideen jabe, Euskal Presoak
Euskal Herrira» lelopean Leitzako
Plazatik aterako dira.   

Elkarretaratzea
]Otsailak 27.Tolosako Epaitegia-
ren aurrean, miaketak salatzeko.

Emakume pilotariak partida jokatzen.A. IMAZ

Emakume eta gizonen pilota partidak
Pilota ›› Ostiral, larunbat
eta igandean, maila eta
mota ezberdinetako
partidak jokatu dituzte
eskualdeko pilotariek.

ERREDAKZIOA

Otsailaren 7tik jokoan da Gipuzko-
ako Euskal Pilota Federazioak,
Kutxaren eta hainbat Udalen la-
guntzari esker, antolaturiko Fron-
toi Motzeko Emakumeen Gomaz-
ko Paletako Kutxa Sari Nagusia
2010.

Igande honetan, hau da, hilaren
28an,  finalerdiak jokatuko dituzte
Bergaran goizeko 11:00etatik au-
rrera. Alde batetik, Elgezabal-Ruiz
de Larramendi bikotea Etchelecu-
Arozenaren aurka ariko dira eta ja-
rraian Muneta eta Serrek osatuta-
ko bikotea, Espinar eta Bordaga-
rairen aurka.

Beraz, partida horietan irabazle
diren bikoteen artean jokatu dute
finala. 

Villabonan eta Alegian 
Villabonako Bear-Zana pilotale-
kuan ostiralean 16:00etatik aurre-
ra pilota partidak jokatuko dira.
Lehenik eta behin, jubenil maila-

koak izango dira:  Behar Zana 1 -
Oiarpe 2 ren aurka, Behar Zana 3 -
Oiarpe 1en aurka eta Behar Zana 2
- Oiarpe 3ren aurka. Azken bi par-
tidak, senior mailakoak izango
dira,  Zubieta 4 - Behar Zana 1en
aurka eta azken partidan Behar-
Zana 2 - Zubieta 1en aurka.

Larunbatean ere partidak izan-

go dira eta kasu honetan binakako-
an. Kadete mailan, Behar Zana eta
Erniope lehiatuko dira eta senio-
rren mailan berriz, Behar Zana
1ek, Ilunpe 1en aurka jokatuko du. 

Alegian, larunbatean 16:00eta-
tik aurrera Arrasate-Ataun, Oiarpe
2 - Gazteleku eta Intxurre 1 - Añor-
ga eskuz binakako partidak jokatu
dira.  

Irurako trinketean 
partidak, etzi
Larunbatean, hilak 27, goiz eta
arratsalde pilota partidak izango
dira. 10:00etan hasita, Urnieta 
2 - Oiarpe 2ren aurka, Gazteleku -
Urnieta 1en aurka eta Oiarpe -
Usurbilen aurka ariko dira.

Arratsaldean, Loiolatarra 1 - Au-
rrera-Saiaz 1, Usurbil-Loiolatarra
3, Behar Zana - Hernani, Munda-
rro1 Oiarpe eta Mundarro 2 - Alde
Zaharraren aurkako partidak jo-
katu dira.



«Margotzen
jarraitu nahi dut
ahal dudan
bitartean»
Ibarra›› Martxoan zehar Marce Tena artistaren 
17 koadro izango dira ikusgai Kultur Etxean.

E Elkarrizketa MARCE TENA › Margolaria

NOELIA LATABURU

Datorren astelehenetik aurrera
herrikide baten erakusketa jasoko
du Benito Izagirre kultur etxeak.
Hain zuzen, Marce Tenaren (Iba-
rra, 1972) ibilbidea biltzen duen
erakusketa bisitatu ahalko da hil
osoan zehar. «Ilusioz» hartu du
Tenak herrian estreinakoz bere
lana aurkezteko aukera.
Martxoan zehar zure lanak izan-
go dira ikusgai Ibarran. Zer ikusi-
ko dugu bertan?
Lehen aldiz jarriko ditut nire lanak
Ibarrako Kultur Etxean, ilusio
handia egiten dit honek. Bildu di-
tudan koadroen artean, aspaldiko
lanak eta egungoak nahastu ditut,
ibilbidea du erakusketak. Hiru za-
titan banatzen da: lehenengoa abs-
traktuagoa da eta koloreak eta for-
mak gailentzen dira; pinturarekin
jolastu dut hemen. Bigarrenean
fantasiazko ingurune bat osatuko
dut, nahiko figuratiboa, sorgin-
orratzen eta tximeleten hegalekin
jolasean. Hegalak dira nagusi,
margoz inguraturik. Hirugarrena
errealistagoa da, ninfa batzuk aur-
keztuko ditut.
Eta zein teknika erabili duzu?
Teknika ezberdinak: oleoa, akrili-
koa, pastelak eta teknika mistoren
bat. Guztira, 17 koadro izango dira
ikusgai. 
Zer transmititu nahi duzu atal ba-
koitzarekin?
Atal abstraktua askatasuna eta jo-
lasa da, hein batean. Ez naiz ardu-
ratu gauzak zein lekutan jarri be-
har diren. Bigarren zatia, berriz,
hegan egiteko izango litzateke, lo-

tzen gaituen horretatik askatzea,
ordutegiak, estresa... Hirugarren
zatiak fantasiazko mundua ordez-
katzen du, mitologia eta hegalak
asko gustatzen zaizkit.
Zure ibilbideko lanak bildu nahi
izan dituzu.
Bai, abstraktuak lan zaharragoak
dira, esaterako. Lehiaketatan aur-
keztu ditudanak ere jarriko ditut,
edo besterik gabe gustuko dituda-
nak. Koadro berriren bat ere bada-
go. Koadroei dagokienez, noski,
batzuekin denbora gehiago ema-
ten duzu besteekin baino. Tekni-
kak ere eragina du horretan, oleo-
ak, esaterako, ordu asko eskatzen
ditu. Urte askotako lana da, etapa
ezberdinekoak.
Zure lana Ibarran aurkezteak ilu-
sio handia egiten dizu... Baina
nerbioak ere hor egongo dira.
Nerabe nintzela hasi nintzen mar-
gotzen eta ordutik leku askotan
erakutsi ditut nire koadroak, baina
Ibarrako Kultur Etxera ez nintzen
inoiz heldu. Zergatik ez esan diot
oraingoan neure buruari. Espero
dut azkena ez izatea. Hori bai, lotsa
pixka bat ematen dit, baina nire la-
nak dira eta umiltasun osoz aur-
kezten ditut. 
Eskualdean ezaguna zara jada.
Ezer berririk topatuko al dugu?
Alegiako jubilatuenean, Sorron
dendan eta Ibarrako plazako ta-
bernan jarri izan ditut nire lanak.
Azkenean antzeko koadroak era-
kusten dira batean eta bestean.
Sorgin-orratz hegalak berriagoak
dira eta koadro berriren bat ere ba-
dut. Ninfak azken urtekoak dira

eta lehiaketaren batekoak ere ba-
daude.
Zer lehiaketatan aritu zara?
Beasaingo Aterpe tabernan, esate-
rako, lehiaketa bat antolatzen dute
urtero. Duela bi urte sorgin-orra-
tzekin nire lana aukeratu zuten.
Aurten ere aurkeztu ditut bi koa-
dro, bereziagoak direnak. Lehia-
ketetara beti saiatzen zara lan dei-
garriak aurkezten. Baina, denbora
handirik ez dudanez ez naiz gehie-
gi mugitzen lehiaketetan.
Pinturak ematen al du jateko adi-
na?
Askotan zirkuitu oso itxia da. Nire
kasuan, aldiz, nahiko libre ibili naiz
beti, bakarrik. Maila honetan, era-
kusketa eta lehiaketa txikietan
mugitzen zara. Nahiko autodidak-
ta naiz. Nire denborak eta lanak
uzten didanaren arabera margo-
tzen dut. Profesional mailan gau-
zak aldatu egiten dira. 
Askapen modukoa da zuretzat.
Hori da. Ahal dudan guztietan
margotzen dut, eta tarte hori nire-
tzat gordetzen dut. Erosoen arra-
tsalde edo iluntze partean senti-
tzen naiz. Gaua gustuko dut, asko
lasaitzen naiz horrela. Beti esan
izan dut gaua lan egiteko eta eguna
lo egiteko direla niretzat. Gero,
egunerokoak ez dizu beti uzten
hori horrela egiten.

Gaua ez ezik, kolore biziak ere
gustuko omen dituzu.
Erakusketa osoan pentsatzen ja-
rrita, bai, arrazoi duzu, koloretsua
da. Izaera kontua izango da! Izaera
indartsua dut; batzuek zuria era-
biltzeko joera handia dute, kolore-
ak leuntzeko. Niri, aldiz, kolore bi-
ziak gustatzen zaizkit, urdina, 
gorria, berdea... Erlaxaturik nago-
enean hauek aukeratzen ditut.
Margotzerako unean aldarteak
ere eragina du, noski; zerbait gogo-
rra bizitzen ari bazara agian kolore
leunagoak aukeratzen dituzu.
Etorkizun hurbilerako proiekturik
ba al duzu buruan?
Beti izaten duzu zerbait buruan.
Ahal dudan bitartean margolari-
tza ez dut utziko, zaletasun bezala
eta motibazio bezala, hobetzea
beti ondo dago.
Eta zer egiten duzu hobetzeko?
Ahal dudanetan margotzen dut.
Erakusketa asko ikustea gustatzen
zait. Fantasiazko pintura ere gus-
tatzen zait ikaragarri, Luis del
Royo eta Victoria Frances autore-
ak oso gustuko ditut. Baina egia
esan, edozein erakusketarekin go-
zatzen dut, ikusi eta gustatzen zai-
dana kopiatzen saiatzen naiz. 
Muga jo duzula sentitu al duzu
inoiz?
Horretarako esperimentazioa oso

garrantzitsua da. Besteen lana
ikustea adimenerako lagungarria
da. Agian hain gustuko ez duzun
edota ondo menperatzen ez du-
zun teknika bat erabiltzean asko
ikasten duzu eta zure ibilbidean
garapena izaten laguntzen dizu.
Denborak ere zeresan handia du
honetan, zenbaitetan ez duzu
margotzeko astirik eta zure lana
ere etenaldia jasaten du.
Zein teknikarekin sentitzen zara
zu erosoen?
Oleoarekin oso gustura sentitzen
naiz. Orain akrilikoekin ere ari naiz
esperimentatzen.
Zure bizitzak pinturarik gabe
izango al luke zentzurik?
Une honetan ez. Lana zela-eta
margotu gabe egon behar izan
nuen tarte batean, baina ez nuen
onartzen. Odolean sartu zait eta
margotzea beharrezkoa zait.
Zer da, bada, zuretzat margo-
tzea?
Denek dugu kezkaren bat, nirea
margolaritza da. Zoriontasuna
ematen dit, erlaxatu egiten nau.
Guztiok dugun barne mundua da,
barrura begiratu eta kanpora ate-
ratzen duzun hori. Mihise batera
saiatzen zara barruan duzuna ate-
ratzen; eta margotzean zure ba-
rruaren zatitxo bat ateratzen
duzu. Zoriontsua naiz horrela.

HITZA

6 IBARRALDEA TOLOSALDEKO ETA LEITZALDEKO HITZA
OSTEGUNA, 2010EKO OTSAILAREN 25A

HHilberria

MARIA OSTOLAZA ARISTONDO
Atzo hil zen, Orion, 85 urte zituela, Elizakoak eta Aita 

Santuaren  Bedeinkapena hartu ondoren.
– Goian bego –

Amona maitia, negu gorrian joan zara;
hostorik gabeko zuhaitzak ahulen direnean, 

baina, zuhaitzik ederrenak fruitu ederrak izan ohi ditu
eta elkar dastatzeko eguna helduko da.

Zure familia 

Haren animaren alde otoitz bat eskatzen dizuete eta arren etor 
zaiteztela GAUR, arratsaldeko 19:00etan ORIOKO SAN NIKOLAS
DEUNAREN elizan, egingo den hiletara. Aldez aurretik, mila esker. ORIO

2010eko 
otsailaren 25aHELBIDEAK: San Juan Egoitza (Zumaia) eta Bikamiota 13 (Orio)

OHARRA: Gorputz beila Zarauzko Tanatorioan egongo da



Leitzan modu zaharrean, LTDrik gabe, bakarrik ikusi daiteke ETB.A. IMAZ

Euskal Telebista Nafarroan ikusi dadin
400.000 sinadura bildu dituzte 
Euskara ›› Herrialde
Katalanetan abiatu zen
ekimenak sinadura
gehiago behar ditu
«eraginkorra» izateko.

ASIER IMAZ

Acció Cultural del País Valencià el-
kartea urtarrilean herritarren si-
nadurak biltzen hasi zen. Mugarik
gabeko telebista izena duen kan-
paina beraz Herrialde Katalane-
tan abiatu zen. Bere xede nagusie-
netako bat, Euskal Telebista Nafa-
rroan ikusten jarraitu ahal izateko,
eskubide hori legez bermatzea da.  

Euskaltzaindia da ekimen hau
babesten duen erakundeetako bat
eta Hego Euskal Herrian dituen
bulegoetan ari da sinadurak jaso-
tzen.

Jadanik 400.000tik gora
Herrialde Katalanetan hasitako
kanpaina Hego Euskal Herrira he-
datu zen, eta parte hartzea «oso in-
portantea» izaten ari da, «Nafarro-
an batez ere». Hori ikusita, sinadu-
ra biltzeko epea luzatzea erabaki
dute ekimenaren sustatzaileek:
«Arazo burokratiko batzuk zirela
medio, sinadura bilketaren hasiera
atzeratu egin zen. Hori dela-eta,
Hautes Batzordeak beste hiru hi-
labeteko epea eman du sinadurak
jasotzeko. Beraz, maiatzaren 15a
izango da sinadurak biltzeko az-
ken eguna» azaldu dute elkartetik.

Acció Cultural del País Valencià
elkarteak adierazi bezala, «kanpai-
na erritmo onean doa, eta dagoe-
neko 400.000 sinaduratik gora bil-
du dira, baina franko gehiago be-
har dira: jakina den bezala,
beharrezkoa baita 500.000ko ko-
purua gainditzea». 

Luzatu den epe honetarako dei
berezia egin diete, batik bat, Araba,
Bizkaia eta Gipuzkoako herrita-
rrei.

Lurreko Telebista Digitala
Baietz fundazioaren webguneak
zabaldutakoaren arabera, ETB
Nafarroan LTD bidez ikusi ahal
izateko pauso teknikoa eman zuen
Espainiako Industria Ministerio-
ak, bigarren multiplexa baimen-
duz. 

Nafarroako gaztelaniazko kate-
ekin dago beteta lehen multiplexa,
eta LTD bidez ETB zabaltzeko,
ezinbestekoa da bigarren multi-
plexa izatea. Lau katerentzako le-
kua uzten du multiplex bakoitzak,
eta, aurreikusitakoaren arabera,
ETB1 eta ETB2 sartuko lirateke
hor. 

Hirugarren eta laugarren katee-
tarako hautagaiak ere badaude.
Esate baterako, Xaloa telebistak
eskatua du lizentzia LTDrako, eta
hari emango baliote, Nafarroa oso-
an ikusiko litzateke euskarazko
katea. Baina ez dirudi Nafarroako
Gobernuak hori baimenduko due-
nik. Aukera gehiago ditu, beharba-
da, Aragoiko kate autonomikoak.
PSNko Samuel Carok gogorarazi
zuenez, Nafarroako Gobernua
Aragoikoarekin harremanetan
dabil, Nafarroan Aragon Televi-
sion ikus dadin.

Diru arazoak
Eusko Jaurlaritzaren eta Nafarro-
ako Gobernuaren artean, arazoak
kostuaz hitz egitean agertu ziren,

www.baietz.orgren arabera: «Es-
painiako Industria Ministerioaren
pausoaren ostean, Nafarroako Go-
bernuaren eta Eusko Jaurlaritza-
ren arteko finantzaketa hitzarme-
na behar da». 

Hauek adostasunera iritsi ziren:
«Bigarren multiplexak 1,5 milioi
euroko kostua izango luke. Horrez
gain, Opnatel telekomunikazio en-
presaren kalkuluen arabera, urte-

an 993.000 euroko inbertsioa egin
beharko litzateke seinalearen za-
balkunderako, tresneriaren man-
tentze lanetarako eta energiara-
ko». 

Adostasuna kostuaren inguru-
koa soilik izan zen, dirua jartzera-
ko unean akordiorik ez baitzen
lortu. Gobernu bakoitzak dirua-
ren erdia jartzea proposatu zuen
Eusko Jaurlaritzak. Nafarroako
Gobernuak, ordea, «euro bat ere»
ez duela jarriko esan zuen: «Haiek
emititu nahi dute Nafarroan, haiek
izango dituzte ikusle gehiago, eta
haiek izango dituzte horri esker
publizitate merkatu handiago bat
eta irabazi gehiago».

›› NON SINATU?

Euskaltzaindiaren bulegoak
]Nafarroa.Conde Oliveto, 2, 2.
31.002 Iruñea. Telefonoa: 
948-223471.
]Gipuzkoa.Hernani, 15, behea.
20.004 Donostia. Telefonoa:
943-428050.
]Ordutegia:Astelehenetik ostira-
lera, goizeko 09:00etatik arratsal-
deko 14:00etara.
] Informazio gehiago:www.eus-
kaltzaindia.netwebgunean.

Pakita Arregi
aresoarrak bihar
jasoko du Bilbon
euskaltzain
diploma

ERREDAKZIOA

Bihar, hilaren 26an, Euskaltzain-
diak izendatu berri dituen ohorez-
ko euskaltzainei diplomak banatu-
ko zaizkie. Ekitaldia 13:00ean hasi-
ko da, Euskaltzaindiak Bilbon
duen egoitzan. Orotara, 11 ohorez-
ko euskaltzain berri izendatu zi-
tuen Akademiak, urtarrilaren
29an eginiko osoko batzarrean.
Horien artean Pakita Arregi areso-
arra aurkitzen denez, Bilbon jaso-
ko du bihar ohorezko euskaltzain
berriaren diploma. 

Leitzako
Gaztetxean 
Des-Kontrolen
kontzertua bihar
23:00etan

ERREDAKZIOA

Leitzako Gazte Asanbladak kon-
tzertuak antolatu ditu bihar Ateka-
beltz Gaztetxean. Musika jaialdia
23:00etan hasiko da eta bertan bi
taldek hartuko dute parte. Alde ba-
tetik, Euskal Herrian ezagunak di-
ren Des-Kontrol taldeak joko du.
Beste alde batetik, berriz, Last Re-
bels-ek.

Inguruko eta bertako herritar
guztiak gonbidatu dituzte Gazte
Asanbladako kideek Atekabeltz-
era. 

Leitzako Zinean
‘Still Walking’
filma ikusteko
aukera bihar eta
igandean

ERREDAKZIOA

Leitzako Zinean Still Walkingedo
Caminando filma eskainiko dute
bihar eta igandean. 

Lehen emanaldia, biharkoa,
22:30ean hasiko da. Bigarren ema-
naldia, igandekoa, ikusteko aukera
bikoitza izanen da. Filma ordu des-
berdinetan botako baitute Zinean.
Lehen emanaldia 19:30ean hasiko
da eta bigarrena 22:00etan. 

Still Walking edo Caminandofil-
maren zuzendaria Hirokazu Kore
da.



Deialdia
]Tolosa. Tolosa Kantari euskal
kantu jira etzi, hilak 27, Alde Zaha-
rreko kaleetan (Tontokalen)
12:00etan abiatuta.

Batzarra
]Tolosa. Martxoaren 8tik 13ra
egingo den Emakumeen Mundu
Martxarako ekarpenak jasotzeko
bilera 19:30ean Kultur Etxean.

Musika
]Villabona. Lainen kontzertua
etzi, hilak 27, Arbizun (Nafarroa).

Zinema
]Tolosa. Yuki&Nina filma jatorriz-
ko bertsioan gaur Leidor aretoan
19:15ean eta 21:45ean.

›› GUARDIAKO FARMAZIAK
] Ibarra. Iturrioz I. Euskal Herria, 3.
943 67 09 15.
]Leitza. Plaza, M. T. Elbarren, 36.
112.

›› TELEBISTA
28 Kanala
08:30. Zahar berri. 09:00. Muka
muka. 09:30. Tolosaldean Gaur.
10:00. Kafe t’erdi. 10:30. On ein!
11:00. Planik bai. 11:30. Tolosalde-
an Gaur. 12:00. Kultur zulo. 12:30.
Wazemank. 13:15. Klipak. 14:00.
Kafe t’erdi. 14:30. On ein!  15:00.
Planik bai. 15:30. Tolosaldean
Gaur. 16:00. Kultur zulo. 16:30.
Wazemank. 17:15. Klipak. 17:30.
Tolosaldean Gaur. 18:00. Gipuz-
koa kultura. 18:30. Euskal Herria
lau haizetara. 19:00. Erloklip.
19:30. Tolosaldean Gaur. 20:00.
Eskuokin.

(*16:30etik 20:00etarako blokea
lau orduro errepikatuko dute) 

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

50. urteurrena eta blusa berria
TOLOSA ]Jose Tarragona 1960an atera zen lehen aldiz akordeoia jotzen
Inauterietan, Astelenitan, bere seme Juan Jose eta bere iloba Luis Ange-
lekin. Aurten bere jarraitzaileek behar bezala ospatu dute 50. urteurrena:
inoiz baino akordeoilari gehiago elkartu dira eta blusa berria estreinatu
dute, gainera. 51 kide elkartu ziren, gehienak akordeoiarekin, Jose Tarra-

gonaren eta bere ondorengoen ikasleak eta senitartekoak, eta perkusio-
jole eta kantari batzuk ere bai. Juan Jose Tarragonaren zuzendaritzape-
an, kontzertu bat eskaini zuten Astelenita eguerdian Berdura plazan eta
ondoren ohiko ibilbidea egin zuten Tolosako kaleetan zehar, anbulato-
riora bisita ahaztu gabe. HITZA

AAgurrak

‹‹ Goiza Arratsaldea Tenperatura Bihar
2010-02-25

Eguraldia

›› 17°›› 6°

GOIZA LAINOTUTA
ARRATS. EURIA
BEROENA 13°
HOTZENA 6°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


